
( na pažnju, predsjedavajućeg, Mirze Čelika )

Predmet: Odgovor na zastupničko pitanje broj: 01-04-2076-14/20  od 28.01.2020. godine
postavljeno od strane zastupnice Danijele Kristić -  dostavlja se; 

Kantonalna  uprava  za  inspekcijske  poslove  Kantona  Sarajevo,  dana  11.02.2020.  godine
zaprimila je zastupničko pitanje postavljeno od strane zastupnice  Danijele Kristić  na 18.
Radnoj  sjednici  Skupštine  Kantona  Sarajevo,  održanoj  dana  23.01.2020.godine  u okviru
tačke Dnevnog reda " Poslanička /zastupnička pitanja, inicijative i odgovori " a u skladu sa
Poslovnikom Skupštine Kantona Sarajevo koje glasi

Da li postoji inspekcijski nadzor nad radom studentskih udruženja?

O D G O V O R : 

Kantonalna  uprava za  inspekcijske  poslove  Kantona  Sarajevo,  dana  23.01.2019.  godine,
zaprimila je zahtjev za vršenje inspelcijskog nadzora podnesen ispred 13 matičnih vijeća

studenata fakulteta Univerziteta u Sarajevu, kojim se traži inspekcijski nadzor nad radom
Studentskog parlamenta Univerziteta u Sarajevu. 
Zahtjev je na dalje postupanje proslijeđen Inspektoratu prosvjetne inspekcije, unutar kojeg
organizacijski djeluje inspekcija za visoko obrazovanje. 

Dana 30.01.2019. godine, prosvjetni inspektori za visoko obrazovanje  su u namjeri da
izvrše  inspekcijski nadzor nad radom  Studentskog parlamentu Univerziteta u Sarajevu,
na adresi Obala Kulina bana broj 8. pokušali obezbjediti lice prisutno nadzoru, međutim
na  navedenoj  adresi  koja  se  vodi  kao  sjedište  Studentskog  parlamenta  Univerziteta  u
Sarajevu, niko nije zatečen. 

Dana  01.02.2019.  godine,  kantonalni  prosvjetni  inspektori  za  visoko  obrazovanje  su
predstavnike  Studentskog  parlamenta  pozvali  u  službene  prostorije  kojim  prilikom  je
sačinjen zapisnik o izvršenom inspekcijskom nadzoru broj: UP-I -14-12-38-0133/19.

Na osnovu zapisnički utvrđenog činjeničnog stanja postupajući inspektor je donio rješenje
kojim se Udruženju “Studentski parlament Univerziteta u Sarajevu” i odgovornom licu u
istom naređuje da u roku od 30 dana od dana prijema rješenja poduzme radnje i aktivnosti
u  cilju  pravilne  i  potpune primjene  Zakona o studentskom organizovanju  na području
Kantona Sarajevo. 

Na  rješenje  postupajućeg  inspektora,  Studentski  parlament  Univerziteta  u  Sarajevu  je
blagovremeno uložio žalbu zbog kako stoji u istoj, pogrešne primjene materijalnog prava,
pogrešno i nepotpuno utvrđenog činjeničnog stanja i  nenadležnosti provostepenog organa
za postupanje. 
Kompletan  spis  dostavljen  je  Ministarstvu  za  obrazovanje,  nauku  i  mlade  Kantona
Sarajevo na dalje odlučivanje kao nadležnom drugostepenom organu. 

Ministarstvo  za  obrazovanje,  nauku  i  mlade  Kantona  Sarajevo  je  rješavajući  po  žalbi
Studentskog parlamenta Univerziteta u Sarajevu donijelo rješenje kojim se odbija žalba
Studentskog  parlamenta  kao  neosnovana,  poništava  rješenje  Inspektorata  prosvjetne
inspekcije i predmet vraća na ponovni postupak.

U drugostepenom rješenju se prosvjetni inspektor upućuje da je potrebno da u ponovnom
postupku utvrdi da li je subjekt nadzora (Studentski parlament Univerziteta u Sarajevu)
izvršio registraciju  u  skladu sa odredbom člana  12.st.  (1)  i  (2)  Zakona o studentskom
organizovanju na području Kantona Sarajevo, na osnovu kojih činjenica će se  utvrditi
nadležnost Inspektorata prosvjetne inspekcije za djelovanje u konkretnom slučaju. 

Članom 12. st. (1) Zakona o studentskom organizovanju na području Kantona Sarajevo
(“Sl.novine Kantona Sarajevo” br. 11/10) je  propisano da“Studentska organizacija može

početi da obavlja djelatnost nakon registracije kod Ministarstva pravde i uprave Kantona

Sarajevo i upisa u Registar studentskih organizacija”, a stav (2) istog zakona propisuje da
“Registar studentskih organizacija u Kantonu Sarajevo vodi Ministarstvo” (Ministarstvo
za obrazovanje, nauku i mlade  Kantona Sarajevo).

U  ponovljenom inspekcijskom nadzoru  izvršenom dana  10.06.2019.  godine  prosvjetni
inspektori  su  zapisnički  utvrdili  da  je  Studentski  parlament  Univerziteta  u  Sarajevu
registrovan kao udruženje građana u skladu sa Zakonom o udruženjima i  fondacijama
Federacije BiH pri Ministarstvu pravde i uprave Kantona Sarajevo, te da nije upisan u
Registar studentskih organizacija koje vodi Ministarstvo za obrazovanje, nauku i mlade
Kantona Sarajevo, zbog čega je isključilo daljnje  postupanje prosvjetnih inspektora zbog
nenadležnosti. 
 

S poštovanjem,

Dostavlja se:                                                                                          
1. Predsjedavajući Skupštine KS
2. Sekretar Skupštine KS                                                                
3. Sekretar Vlade KS 
4. a/a       

